
Вяртанне праз 165 гадоў
Выстаўка кніг, прысвечаная 165-годдзю з дня нараджэння 
выдатнага пісьменніка, літаратара, перакладчыка Івана 
Кандрацьева, адкрылася ў Нацыянальнай бібліятэцы Беларусі.

Пісьменнік нарадзіўся ў Вілейскім 
раёне, але доўгі час ж ы ў у Вільні і 
М аскве. Яго імя стала вядома шы- 
рокаму колу грамадскасці дзякую- 
чы доктару культуралогіі прафеса- 
ру Аляксандру Смоліку, які правёў 
грунтоўнае навуковае даследаванне і 
падрыхтаваў манаграфію «Божы дар 
Івана Кандрацьева».

А. Смолік распавёў, што ягоныя 
навуковыя пошукі распачаліся пасля 
азнаямлення з кнігай «Александр'ь 
Сергеевнчь Пушкнн'ь, его жмзнь, 
смерть н сочмненмя» ў Нацыяналь- 
най бібліятэцы Беларусі. Пасля была 
праца ў Літоўскім дзяржаўным гіста- 
рычным архіве ў Вільнюсе, Расійскай 
дзяржаўнай бібліятэцы ў М аскве...

На выстаўцы былі прадстаўлены 
прыж ыццёвыя выданні I. Кандра- 
цьева, навуковыя працы, прысвеча- 
ныя даследаванню творчай спадчы- 
ны літаратара, а таксама выданні з 
асабістай бібліятэкі А. Смоліка.

Літаратурная спадчына Кандрацье- 
ва ўражвае: ім напісаны мастацкія 
творы на гістарычныя тэмы: «Бнч 
Божнй», «Велмкмй разгром», «Салты- 
чмха», «Драма на Лубянке», «Божье 
знаменме» (апошнія два прысвечаны 
падзеям 1812 года) ды інш., падрых- 
таваны гістарычны даведнік «Мо- 
сковскнй кремль» і вялікі гістарычны 
нарыс «Седая старнна Москвы», які

перавыдаваўся вялікімі тыражамі ў 
1999,2006 і 2008 гадах. Ён аўтар шэра- 
гу драматычных твораў, паэтычных 
зборнікаў «Думы іл былн» і «Под шум 
дубрав», паэм «Полтавская певунья» 
і «Альманзор», знакамітых песень 
«По днкмм степям Забайкалья» і 
«Очаровательные глазкн»...

Апрацаваў верш аваныя народныя 
казкі «Снегурочка», «Снвка-бурка, 
веіцая каурка», падрыхтаваў буквар, 
па якім можна самастойна навучыц- 
ца чытаць і пісаць, выконваць не- 
складаныя матэматычныя вылічэн- 
ні. А ў зборніку «Дома н на воздухе: 
детскне мгры м забавы» I. Кандрацьеў 
сабраў і сістэматызаваў дзіцячыя 
гульні і забавы.

Сёння творчасць Івана Кандрацье- 
ва ўвайш ла ў актыўны даследчы кан- 
тэкст беларускіх навукоўцаў: у маі 
2013 года ў Вілейцы прайш лі Першыя 
Кандрацьеўскія чытанні, на якіх 
прадстаўлены даклады беларускіх 
гісторыкаў, культуролагаў, філолагаў, 
краязнаўцаў. У 2015 годзе яны прой- 
дуць у Маскве пры падтрымцы Ма- 
скоўскага дзяржаўнага ўніверсітэта 
культуры і мастацтваў.

Падрыхтаваны праект памятна- 
га знака, які плануецца ўсталяваць 
на радзіме пісьменніка — у вёсцы 
Каловічы.

